Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Hezkuntza Departamentuak Bigarren Hezkuntzako eta Lanbide Heziketako oposizioetako epaiamahaietako kideekin izandako bilerei buruzkoa. Galdera 2018ko ekainaren 15eko 84. Nafarroako Parlamentuko Aldizkari Ofizialean argitaratu zen.

ERANTZUNA
Unión del Pueblo Navarro talde parlamentarioari (UPN) atxikitako foru parlamentari Alberto Catalán Higueras jaunak idatziz erantzuteko galdera egin du (9-18/PES-00137). Hauxe da Nafarroako Hezkuntzako kontseilariaren erantzuna:
Hezkuntza Departamentuak, eta zehazkiago Bigarren Hezkuntzako eta Lanbide Heziketako oposizioetako Epaimahai Koordinatzaileko kideek lan- eta informazio-bilerak izan dituzte oposizioko epaimahaietako kideekin. Bilera horiek asteartero egin dira, arratsaldez, epaimahaiak eratu zirenetik.
Bileren helburua izan da epaimahaietako kideei azaltzea beren lana egiteko eskura izanen dituzten tresna informatikoen funtzionamendua, bai eta beren eginkizunei eta deialdiaren edukiari buruz sor daitezkeen zalantzak argitzea ere.
Departamentuak bilera horien balorazio oso positiboa egiten du.
Hezkuntza Departamentuak jaso dituen kexa bakarrak epaimahaietako kide izatearekin ados ez zeuden pertsonenak izan dira.

